
Carta do Presidente

O rei de copas

O dia catro de xuno un xornal galego publicaba
unha enquisa da que se deducia que a maioria do
noso pobo se manifestaba a prol da monarquia.
A meu ver coido que quen interpretou a sondaxe
esqueceu un dato importante. A afeccion que aqui
existe polo tute subastado. Neste xogo, a figura do
rei ten un valor engadido. Acompanado do caba-
lo pode servir para cantar as corenta, e, se son en
copas, mellor ainda. E ben conecida a debilidade
da dinastia reinante por empinar o cébado. Moitas
caidas que entraron de contrabando no protocolo
non procedian da cadeira sendn da botella. Cando
a un paisano noso lle preguntan en seco polo rei, a
onde primeiro lle vai a mente ¢ a taberna, pensan-
do que a parella da partida lle acaba de anunciar
un trunfo que casa moi ben co seu cabalo. O que
entrou no reparto que fixo a Moncloa. A sota imola
deixar de momento na Zarzuela.

Pensaredes que estou a falar en plan de brinca-
deira. E pensades ben. Debater sobre monarquias
cando as coroas son pezas de arqueoloxia é como
intentar restaurar as behetrias, a figura do correxi-
dor, combater con lanzas unha sarabiada de misis,
ou resucitar o dereito de pernada. Este privilexio
senorial, tamén chamado no medievo ius primae
noctis, para o noso principe herdeiro foi a altima.
Como pezas de museo poden ter un pase. Aque-
las xarreteiras estreladas, aquelas faixas que tan
ben campaban no cadro que a mina nai gardaba
como agasallo de voda, e no que aparecian todos os
monarcas que reinaban cando ela casou. Tampouco
desentoarian no papel as poucas que actualmente
pervive. Figuras ornamentais aptas para a exhibi-
cion, igual aos animais ex6ticos que nos circos for-
man parte do espectaculo. Ben domesticadas, por

suposto, pois seria moi perigoso sacar a cancha un
leén sen desbravar. Esa funcion decorativa podia
permitirse nun pais que dispuxese dos cartos que
custa manter como luxo unha casta de folgazans.
Miis ainda, cando se trata dunha estirpe que ade-
mais de comer no propio ten o costume de meter o
morro en pesebre alleo.

Moitos monarquicos defenden a institucién
non por criterios politicos senén por simple nos-
talxia. jCanta fermosura encerraban aqueles bailes
de sal6n! O mais florido da aristocracia danzan-
do ao ritmo dos valses, mazurcas e rigodoéns, e as
damas ofrecendo o seus escotes as olladas lascivas
dos principes herdeiros. As camaras de Hollywood
vineron buscar as Cortes europeas a brillantez que
lle faltaba & rudeza e ruralismo do western. Sen
monarquias nin aristocracias as revistas do cora-
z6n entrarian en crise. As alcobas proletarias care-
cen de interese para os amantes da rexouba. O erro
estd en confundir o espectaculo coa politica. En
entregarlle as chaves do goberno dun pais a quen
pode facer un bo papel na escena, en converter o
trono nun escenario de comediantes. Como ami-
go da farandula, eu declarome monarquico. Como
subdito, renego das monarquias.

Deixemos a realeza maquillandose nos cameri-
nos antes de sair a escena, e pasemos agora a falar
como politicos. A democracia (goberno do pobo)
€ antagonica da monarquia (goberno dun s6). Un
amigo meu, pouco versado en etimoloxias, traducia
monarquia como goberno da mona. Non lle viria
mal a Espana, despois de Austrias e Borbons, unha
dinastia de simios. Se cadra con ela irfalle mellor.
A republica ten ao seu favor o valor das urnas
fronte ao privilexio do berce e a cor do sangue, no



presente caso contaminado pola picadura da vibo-
ra franquista. Tradicionalmente era a graza divina
a que lexitimaba a autoridade do trono. As moedas
cunadas pola Ditadura levaban a seguinte lenda:
«Franco, caudillo de Espana por la gracia de Dios».
El foi quen inaugurou a dinastia que deixou como
legado. O reinado péstumo de dona Inés de Castro
foi unha simple parodia do que Franco conseguiu
prolongar despois da stia morte. ;E venen despois
os partidos do consenso —mellor do contubernio—
apelando a un referendo trucado para darlle valor
democratico a unha figura institucional que carece
del? Cando o Ditador advertiu que deixaba todo
ben atado é porque conecia a mansedume das ove-
llas do seu curral, despois da castracion feita en
tres anos de guerra e trinta e cinco de posguerra.
E entregoulle o cetro —versién culta do caxato— a
un pegureiro décil para conducir o rabano polos
caminos que tracexara.

Pero hai varios rabanos dentro do mesmo reino.
Son diferentes as nacions que componen unha tni-
ca peninsula, que Espana considera patrimonio seu.
Diversidade contraditoria co monismo dun Estado
monarquico. Sen que valla de precedente, vou
substituir aqui a retranca pola erudicién. Madison
e Hamilton, ambos redactores da Constitucién nor-
teamericana, advertiron que a monarquia, baseada
nun principio monista, non concorda co pluralis-
mo dunha federacion. A mesma opinién comparte
Jovan Djordjevich cando analisa a composicion do
Estado iugoslavo. Pero Espana sempre chega tarde,
e non escarmenta en cabeza allea nin na propia.
Non aproveitou a transicion para resolver o pro-
blema nacional (o das naciéns), e fixo unha des-
centralizacion calcada no modelo das deputacions.

Pasoulle a hora. Lembro que algin historiador uti-
lizou unha imaxe que pode servir para explicar a
situacion politica actual. Ofreceulle un Estatuto a
Cuba cando xa partira o tren da autonomia e entra-
ra na estaciéon o da independencia. E unha pena,
pero a cabeza espanola non da para mais. Entra-
ralle nela a idea da federacion cando consigamos
romperlle o cranio coa independencia. Os primei-
ros golpes empezaron a soar. A Xeraciéon do 98
xurdiu como consecuencia do desastre de Cuba e
Filipinas. No canto de emendar o modelo adicouse
a exaltar a matriz que xestara os fracasos. Os Orte-
ga, os Unamuno, os Ramiro de Maetzu, quixeron
resucitar Espana desde o embrion de Castela, can-
do a terra do Cid xa dexenerara en feto. A mesma
pluma de Azorin desertou no Monévar levantino e
adoptou o estilo seco e cortado da meseta. Macha-
do foi buscar no rio Douro —que repta como Due-
ro antes de entrar en Portugal- a inspiracion que
flGe a torrentes polo Guadalquivir da stia infancia.
Deixou o tépedo luar que envolve de feitizo as noi-
tes andaluzas para o romaceiro de Lorca, que unha
das veces que entrou en Castela foi para visitar a
Casa de Bernarda Alba. {Vaia familial

A Constitucion do 78, mais propia de leguleios
ca de letrados, considera a Xoan Carlos I continua-
dor da dinastia historica, ocultando que a coroa
que leva é froito dun adulterio entre os Borbons e
a Ditadura. Na estirpe real que actualmente repre-
senta a Espana houbo Alfonsos e Fernandos, pero
os Filipes parecen aves de mal agoiro. O anterior
ao que vai herdar o cetro —Felipe V- ademais de
introducir no trono a sangue gabacho foi o que
aboliu os dereitos historicos de Cataluna. Poucas
tazanas conservamos del. Conecémolo unicamente



por un cadro no museo do Prado, pintado por M. L.
Vanloo. No 6leo aparece rodeado de mulleres ;Par-
tird de ai a sona de putaneira que ten a dinastia
que desprazou aos Austrias? Non sei por que razéon
se introduciu o costume de numerar os monarcas
coma se fosen presidiarios. Algin motivo oculto
debe de haber. Sera por non ser menos ca os fut-
bolistas, que se pelexan polo mellor dorsal. ;Vira
o VI para impedir o referendo de Cataluna? Mira
que ten mala sorte este pais con todos os Filipes!
jAdiante, companeiros! Os galegos que fomos
tallados en cerna dos Irmandinos medievais axu-
darémosvos a enfrontarvos aos Filipes, igual ca
os nosos devanceiros, que derrubaron as paredes
dos castelos.

Dado que a institucién monarquica ten moito
de fantasia, vou seguir fantaseando. Suponamos
que para celebrar a entronizacion o rei se vaia de
safari —privilexio de monarcas—, e morra en Africa
corneado por un rinoceronte. De sobra é coneci-
da a teima que os paquidermos lles tenen aos Bor-
boéns. A coroa viria caer entéon nunha menina de
oito anos. Pequena cabeza para apandar con tanto
peso. A Constitucion é previsora. Para reinar non
existen impedimentos de idade nin de intelixencia.
A menina exerceria a través da rexencia materna.
{Vaia revolucion dinastical Se eu contase o que
gardo no tinteiro lixaria a estampa idilica que as
revistas do corazon ofrecen da monarquia. jA neta
daqueles trapeiros da ria madrilena de Luis Cabre-
ra sentada no trono anteriormente ocupado por
Carlos V e Filipe II! Xa era hora de que unha pin-
ga de sangue proletario vinese purificar un pouco
o sangue azul da aristocracia. Hai un problema.
Os troveiros terian que rimar outros versos para

substituiren os que o pobo vina cantando: «Que
Maria Cristina me quiere gobernar». Para a rexen-
te podiamos parodiar uns versos do Tenorio: «Ti
que da cabana procedes/ e que aos palacios subi-
ches/ e que os claustros escalaches/ en todas partes
deixaches/ lembranza amarga de ti.» O do claustro
vén pola Almudena, onde a raina lavou co rito os
anteriores adulterios.

Cadroume de estar en Madrid coincidindo cun-
ha viaxe protocolaria de Evo Morales ao Estado
espanol. Conversei cunha senora amiga da familia.
Opusdeista ela, e, polo tanto, monarquica. Lembre-
mos que o fundador da «Obra» mercara para si
un marquesado. Como pode aspirar ao ceo quen
non posue titulos nobiliarios que exhibir! Estaba
escandalizada polo xersei de la que vestia o Presi-
dente de Bolivia. Omito determe sobre os prexui-
zos que a muller tina sobre a indumentaria. Ignoro
se daquela o principe herdeiro xa levara ao altar
as suas relacions coa Rocasolano, apelido bastan-
te conecido naquel barrio madrileno. A Prosperi-
dad. A proposito dos actos protocolarios esixidos
polo cargo de monarca compadeciase a senora dos
sacrificios que o reinado lle impuna como obriga.
Sempre viaxando de aqui para ala, sen ter en conta
os desprazamentos por safari ou para visitar pen-
dangas. Sempre pronunciando discursos, estreitan-
do mans, compondo sorrisos, aparentando amor
a unha muller & que lle pon os cornos. Estiven a
punto de sacar un pano para enxugar o suor que a
dona Elisa —o seu nome de pia— lle brotaba daquel
relato, e que intentaba detelo axitando un abano
floreado. Non sei que teria en contra das viaxes.
Estas son a maxima aspiracion de todos os partici-
pantes nos concursos de television, a maioria deles



no paro. Os discursos xa é outra cousa. Requiren
cerebros que os redacten. Para iso estan os negros
que os escriben, amanuenses en némina do erario
publico. Quédalle ao rei, iso si, o esforzo da lectu-
ra, que esixe certa practica. E sabido que a monar-
quia espanola, despois de Afonso Décimo, deser-
tou da escola. Hai que ponerlle outra vez o babi
e comezar polo eme a ma; eme e me; eme i mi; mi
mama me mima.

Botarei a man de novo de Castelao, como fago
en moitos dos meus escritos. Refirome ao dono
do can que non o alimentaba porque era pouco
o que facia, e non o mataba porque era pouco o
que comia. Se o cetro cumpre algunha funcién
non abonda co sangue nin co berce. Precisase
tamén cerebro. Non llo quero negar a dinastia
reinante, pero o Unico que até agora lle vimos
foron uniformes e medallas. Se non a cumpre, o
mellor é unxilo cos santos 6leos, porque este can
si que come. Para adorno abonda co cadro que a
mina nai penduraba da parede do sobrado. Bar-
budos uns, lampinos outros, o que mais lucia era
a faixa que a todos lles cruzaba polo peito. E o
marco orlado con cunchas de marisco. Mellor ca
nos seus palacios estaban aqueles monarcas nun
labor de artesania. Sinto que desaparecese. Qui-
zais fose por medo a incultura das depuracions
franquistas, que podian atentar contra a figura de
Sime6n de Bulgaria pensando que era o retrato de
Carlos Marx. Non é broma. Cando as hordas do
exército fascista entraron en Barcelona dispara-
ron contra todos os reloxos coas horas marcadas
en numeraciéon romana. Pensaban que os separa-
tistas as escribiran en alfabeto catalan. (Muera la
inteligencia!, berraba Millan Astray.

Non vale escudarse no exemplo doutros pai-
ses europeos que tenen sona de civilizados, desde
Suecia a Holanda, para restaurar aqui unha ins-
tituciéon que anteriormente fora derrubada. Son
monarquicos por inercia, igual que os que deixan
a barba para non ter que afeitala. Pero Espa-
na —e conste que dentro dela non inclio Galiza,
como tampouco Portugal- xa lle cortara o bigo-
te & monarquia en duas ocasions. E sempre foi a
espada militar a que lle devolveu o trono. Primei-
ramente a de Pavia, despois a do xeneral Franco.
Comprenderedes agora a causa de que Filipe tome
posesion vestido de uniforme militar. Deixémonos
de fantasias. A coroa espanola leva polo menos
dous séculos refuxiada nos cuarteis. As stas raices
castrenses non se poden ocultar nunha Constitu-
cién que pasou pola sala de mandos e recibiu o
nihil obstat dos xenerais antes de ser ofrecida en
referendo ao pobo espanol.

Termino. O tema da para moitas paxinas e para
plumas mais cultivadas. Pero como nacionalista
galego teno que declarar que para min o problema
non esta entre as duas formas de Estado na que se
debate Espana: monarquico ou republicano. Galiza
seguira submetida mentres careza de Estado pro-
pio. Foi asi co goberno constitucional de Amadeo
de Saboya, e co republicano de Estanislao Figueras.
Se unha vez independente escolle ser monarquia
—que Deus non o queira— a coroa buscarémola entre
as fouces labregas, as redes marineiras ou os marte-
los obreiros. E a sorte que temos os que carecemos
de berces e non temos sangue de orchata.

Loucia, 10 de xuno de 2014.
Bautista Alvarez

Presentacion

A Fundacién Bautista Alvarez de Estudos
Nacionalistas, naceu en 2004 co gallo do 40
aniversario da fundacién da Unién do Povo
Galego (upc). Unha das multiplas actividades
desenvolvidas pola mesma desde o seu nacemento
foi a edicion da cabeceira histérica Terra e Tempo,
tanto no seu formato dixital como en papel.

Hoxe, dez anos despois e cumprido medio
século de vida da urc, da comezo unha nova
etapa de Terra e Tempo, que pretende abordar
con maior profundidade, e de xeito monografico,
aspectos fundamentais da realidade social,
politica e econémica do noso pais.

O volume que tes nas tias mans, 50 preguntas,
50 argumentos para a soberania de Galiza, nace
como resposta a unha necesidade: dotarmonos
colectivamente de mais e mellores argumentos.
Ter razon é condicion necesaria, mais non
suficiente. Hai que ter argumentos, vontade
de explicalos e defendelos e capacidade de
adaptalos ao interlocutor e ao contexto. Pouco
aguantan as consignas se non estan apoiadas en
razoamentos consistentes, maxime nun contexto

tan intencionadamente confuso e de profunda
demonizacioén e caricaturizaciéon do nacionalismo
como é o actual.

Non se pode amar o que non se conece. Non
se pode defender con conviccion o que non se
entende ou non se comparte. De af a importancia
de conecer mellor —en todos os sentidos— 0 noso
pais e comprender mellor os piares tedricos sobre
os que se construiu a ideoloxia nacionalista e
a stia concrecion practica na Galiza. O dereito
de autodeterminacion pddese converter en
recurso retorico a invocar nas festas de gardar
se non somos capaces de entendelo na sta
ampla dimension, se non somos capaces de
explicalo e defendelo desacomplexadamente,
con claridade e conviccion.

Esta é unha obra coral, na cal participan
cincuenta persoas de ambitos, xeracions
e formacion diversas. E é unha obra
intencionadamente inacabada. Non é ningunha
caste de catecismo laico. Non estan todas as
preguntas, nin estas son as inicas respostas
posibeis. Se as respostas serven para aclarar



algunha dubida; ben. Se suscitan novas

preguntas e maior curiosidade ao leitor ou leitora,

ou incluso discrepancia e debate; mellor. Unha
segunda parte deste proxecto, que se concretara
nun portal web, valera para ampliar e mellorar
os contidos actuais e permitir unha maior
interaccion e debate.

O momento de sair a luz tampouco é
casual. Algo se move en Europa. As portas dun
referendo histdrico en Escocia, con importantes
avanzos cara a reunificacién de Irlanda ou a
independencia de Flandres e cun cuestionamento,
cada vez maior, do actual proxecto de Uni6n

Europea. E algo tamén se move no Estado espanol,

inmerso nunha profunda crise econdémica, mais
tamén de lexitimidade e esgotamento do seu
modelo territorial. A consulta xa convocada

en Catalunya, a inminente nova estratexia do
conxunto do nacionalismo vasco na defensa do
dereito a autodeterminacion en Euskal Herria
ou o cambio de Borbodn, son claros indicios de
que algo vai mudar na configuracion territorial
e politica do Estado espanol. As preguntas son:

50 preguntas, 50 argumentos para a soberania de Galiza

O que? Para que? Como? e, sobre todo:
Que papel vai desempenar Galiza nese proceso?
A intencion do espanolismo (en todas as
stas variantes) sera clara: mudar o que houber
que mudar para garantir que non cambie nada
(do substancial). E imprescindibel que Galiza
estea presente nese debate e a nica garantia
é que exista un nacionalismo galego sélido: na
sta vertebracion organica, na sia penetracion
e incidencia social, na sta representatividade
institucional, mais tamén sé6lido nos seus
fundamentos tedricos e nos seus obxectivos
tacticos e estratéxicos. O nacionalismo nunca o
tivo doado, mais o que esta claro é que ningin
vento é favorabel cando non hai un rumbo certo.
O norte do noso compas é inequivoco. Este
traballo tan s6 pretende dar mais argumentos
para percorrer ese camino.

